
«Қазақстан Республикасының мемлекеттік қызметі 
туралы» Қазақстан Республикасының Заңына (бұдан 
әрі – заң) сәйкес мемлекеттік қызметшілердің негізгі  
құқықтарының бірі әлеуметтік және құқықтық қорғау 
болып табылады (Заңның 9-бабының 4) тармақшасы).

Заңның 9-бабының 9) тармақшасына сәйкес, 
мемлекеттік қызметшінің өзі атқаратын мемлекеттік 
лауазымына, жұмыс сапасына, тәжірибесіне және өзге де 
негіздеріне қарай ынталандыруға және еңбекақы төлеуге 
құқығы бар.

2023 жылдың нәтижелері бойынша жергілікті атқарушы 
органдардың мемлекеттік қызметшілеріне демалыс беру 
және іссапар шығыстарын төлеу талаптарының сақталуына 
жүргізілген талдауға сәйкес, бұзушылықтардың ең көп 
саны еңбек демалысын беру кезеңінде мемлекеттік 
қызметшілердің құқықтарының бұзылуына жататыны 
анықталды, ол 30 жағдайды құрады (12, 6 млн тг сомасына 
демалыс, өсімпұл сомасы 50,6 мың теңгені құрады), сондай-
ақ іссапар шығындарын төлеу бөлігінде құқықтардың 1 
бұзылуы анықталды (164,9 мың теңге сомасына).Солтүстік 
Қазақстан облысы бойынша 30 мемлекеттік қызметшіге 
қатысты уақытылы төлемеу (жыл сайынғы еңбек демалысы 
басталғанға дейін 3 күнтізбелік күннен аз уақыт бұрын)
және 1 қызметкерге іссапарға ақы төлеу жөніндегі осы 
ақпарат Әдеп жөніндегі кеңесте айтылды.

Заңның 54 – бабының 1-тармағына сәйкес, жыл 
сайынғы еңбек демалысына ақы төлеу басталғанға дейін 
күнтізбелік үш күннен кешіктірілмей, ал еңбек демалысы 
кестеден тыс берілген жағдайда-ол берілген күннен 
бастап күнтізбелік үш күннен кешіктірілмей жүргізілетін 
демалыс төлемдерін уақтылы төлемеу Солтүстік Қазақстан 
облысының бірқатар әкімдіктерінде орын алады.Талдау 
көрсеткендей, мемлекеттік органдар жүйелі негізде 
Заңның 54-бабының талаптарын бұзады немесе олардан 
ауытқулар орын алады.Сондай-ақ іссапар шығыстарын 
уақтылы төлеу бойынша талдау жүргізу кезінде Солтүстік 
Қазақстан облысы Шал ақын ауданы бойынша Қазақстан 
Республикасы Үкіметінің 2018 жылғы 11 мамырдағы № 256 
қаулысымен бекітілген қызметтік іссапарларға арналған 
шығыстарды бюджет қаражаты есебінен, оның ішінде 
шет мемлекеттерге өтеу қағидаларының 6-тармағын бұзу 
фактісі анықталды.

Қазақстан Республикасы Еңбек кодексінің (бұдан 
әрі – Кодекс) 92 – бабының 4-тармағына сәйкес, жыл 
сайынғы  еңбек демалысына ақы төлеу ол басталғанға 
дейін үш жұмыс күнінен кешіктірілмей, ал еңбек демалысы 
демалыс  кестесінен тыс берілген жағдайда-ол берілген 
күннен бастап үш жұмыс күнінен кешіктірілмей жүргізіледі.
Сонымен қатар, Кодекстің 1-бабы 1-тармағының 37) 
тармақшасына сәйкес жалақы-бұл қызметкердің 
біліктілігіне, орындалатын жұмыстың күрделілігіне, сапасы 
мен шарттарына, сондай-ақ өтемақы және ынталандырушы 
сипаттағы төлемдерге байланысты еңбегі үшін сыйақы.

Демалыс «жалақы» ұғымына енгендіктен, оларды 
уақтылы төлемеген жағдайда, төлемді кешіктіру кезеңінде  
өсімпұлды есептеу және төлеу міндеттемесі туындайды.

Жұмыс беруші жалақыны толық көлемде және еңбек, 
ұжымдық шарттарда белгіленген мерзімдерде төлемеген 
кезде жұмыс беруші Қазақстан  Республикасының 
заңдарына сәйкес жауапты болады. Жұмыс беруші 
қызметкерге төлемді кешіктіру кезеңінде берешек пен 
өсімпұл төлейді. Өсімпұл мөлшері жалақы төлеу жөніндегі 
міндеттемелерді орындау күніне Қазақстан Республикасы 
Ұлттық Банкінің базалық мөлшерлемесінің 1,25 еселенген 
негізінде есептеледі және төлемдер келесі күннен бастап 
жүргізілуі тиіс және төлем күнімен аяқталатын әрбір 
мерзімі өткен күнтізбелік күн үшін есептеледі (Кодекстің 
113-бабының 3-тармағы).Сонымен қатар, «Әкімшілік 
құқық бұзушылық туралы»кодекстің 87-бабының ережесі 
негізінде жұмыс берушінің жалақысын Қазақстан 
Республикасының  еңбек  заңнамасында  белгіленген 
толық көлемде және мерзімдерде төлемеуі, сол сияқты 
жұмыс берушінің кінәсінен төлемді кешіктіру кезеңі үшін 
өсімпұлды есептемеуі және төлемеуі – айыппұл салуға әкеп 
соғады.

Осылайша, мемлекеттік органдар Заңның 54-бабының 
талаптарын жүйелі негізде бұзатын не олардан ауытқулар 
болатын тиісті төлемдерді уақтылы алуда мемлекеттік 
қызметшілердің құқықтарының бұзылуы байқалады.
Бақылау басқармасының жүргізген жұмысының нәтижелері 
бойынша жоғарыда аталған барлық бұзушылықтар қазіргі 
уақытта мемлекеттік органдармен жойылды.

Абзал ОРАЗЫМБЕТОВ, 
Қазақстан Республикасы Мемлекеттік қызмет істері 
Агенттігінің Солтүстік Қазақстан облысы бойынша 
Департаменті Мемлекеттік  қызмет  саласындағы 

бақылау басқармасы.

МЕМЛЕКЕТТІК 
ҚЫЗМЕТТЕГІ  

ШЫҒЫНДАРДЫ ТӨЛЕУ 
ТАЛАПТАРЫ

2024 жылы МӘМС-ке қанша төлейміз? Әлеуметтік медициналық 
сақтандыру қорының болжау басқармасының басшысы Ақтолқын 
Сұлтанова төлеушілердің барлық санаттары бойынша түсініктеме 
берді.

Жұмыс берушілер қызметкер үшін жалақының 3% мөлшерінде 
аударымдар жүргізеді, бұл ретте салық салынатын ай сайынғы табыс 
10 ЕТЖ (2024 жылы 850 000 теңге) аспауға тиіс, яғни жұмыс берушінің 
аударымдарының ең жоғары төленетін сомасы айына 25 500 теңгені 
құрайды. Бұл қаражат қызметкердің жалақысынан ұсталмайды, оларды 
жұмыс беруші кәсіпорын есебінен төлейді.

ҚЫЗМЕТКЕРЛЕР – 2% Азаматтық-құқықтық сипаттағы шарты негізінде 
қызмет көрсететін жалдамалы жұмыскерлер мен жұмыскерлер МӘМС-
ке ай сайынғы табысының 2% мөлшерінде жарна төлейді. Салық салу 
объектісі барлық жұмыс орындарынан айына 10 ЕТЖ (2024 жылы 850 
000 теңге) аспауы тиіс, яғни қызметкердің жалақысына қарай, төлейтін ең 
жоғары жарнасы 17 000 теңге болуы мүмкін. 

Егер екі жерде жұмыс жасасаңыз, жарналарды қалай есептеу керек?
Ақтолқын Сұлтанова атап өткендей, жарналарды төлеу кезінде 

шекті табыс барлық жұмыс орындарына қарай ескеріледі. Мысалы, 
қызметкердің жалақысы 600 000 теңгені құрайды. Сонымен қатар, АҚС 
шарты бойынша қызмет көрсетіп, 350 000 теңге жалақы алады. Жалпы 
табыс 950 000 теңгені құрайды, яғни 10 ЕТЖ-дан асады. Бұл жағдайда 
қызметкердің бір жұмыс орнынан жарналар толық мөлшерде ұсталуы 
керек. Мысалы: 600 000 * 2% = 12 000 теңге. Ал екінші жұмыс орнында 
ең жоғары төлемнен қалған бөлігі ғана ұсталады: 17 000 теңге (ең жоғары 
төленетін жарна) – 12 000 теңге (бірінші жұмыс орнынан төленген жарна) 
= 5 000 теңге (екінші жұмыс орнынан жарна). Екінші жұмыс беруші жарна 
мөлшерін дұрыс есептеуі үшін қызметкер оған аударылған жарналар 
туралы бірінші жұмыс орнынан анықтама беруі керек. Анықтаманы 
тапсырмаған жағдайда екінші жұмыс орнынан жарналар толық мөлшерде 
ұсталады, яғни артық төленген сома қалыптасады», – деп түсіндірді қор 
өкілі. БІРЫҢҒАЙ ТӨЛЕМ ТӨЛЕУШІЛЕР-21,5%.

Жалақыдан ұсталатын бірыңғай төлем – бұл бірқатар салық 
төлемдерін есептеудің стандартты әдісіне балама. Жалақыдан ұсталатын 
мындай бес төлемді біріктіреді: міндетті зейнетақы жарналары; 
әлеуметтік аударымдар;

МӘМС жарналары; МӘМС-ға аударымдар; жеке табыс салығы.
Бірыңғай төлемді жеңілдетілген декларация және ауыл 

шаруашылығы өнімдерін өндірушілерге арналған арнайы салық режимі 
бойынша жұмыс істейтін жеке кәсіпкер мен шағын және орта бизнестің 
заңды тұлғасы пайдалануға рұқсат береді. 2024 жылы бірыңғай төлем 
мөлшерлемесі еңбекақы төлеу қорының 21,5% құрайды. Бірыңғай 
төлемді ай сайын есепті айдан кейінгі айдың 25-күнінен кешіктірмей 
Мемлекеттік корпорацияның шотына бір төлеммен жүргізіледі.ЖЕКЕ 
КӘСІПКЕРЛЕР - 5 950 ТЕҢГЕ. Жеке кәсіпкерлер 1,4 еселенген ЕТЖ-дан 5% 
төлейді. 2024 жылы: (1,4 * 85 000) * 5% = 5 950 теңге.Егер жеке кәсіпкер 

есептілікті «нөлмен» тапсырса, бірақ өз қызметін ресми түрде тоқтатпаса, 
онда ол Салық кодексі талап еткендей жарналарды төлеуді жалғастыруы 
керек екенін есте ұстаған жөн. Әйтпесе, қарыз пайда болады.

ӨЗІН-ӨЗІ ЖҰМЫСПЕН ҚАМТЫҒАН АЗАМАТТАР (БЖТ ТӨЛЕУШІЛЕР) 
Бірыңғай жиынтық төлем кәсіпкерлік қызметті ЖК ретінде тіркеусіз жүзеге 
асыратын бейресми жұмыспен қамтылған азаматтар үшін уақытша    5 
жылға (2019 жылғы 1 қаңтардан 2024 жылғы 1 қаңтарға дейін) енгізілді. 
Тиісінше, келесі жылы БЖТ болмайды. Сондықтан өзін-өзі жұмыспен 
қамтығандар мәртебені екі жолмен ала алады:

- жеке кәсіпкер ретінде тіркелу және жарналарды ЖК ретінде төлеу;
- жарналарды дербес төлеуші ретінде төлеу.  Дербес төлеушілер – 4 

250 теңге.
Дербес төлеушілер үшін жарналардың мөлшері мына формула 

бойынша есептеледі: 5% * 1 ЕТЖ = 4 250 теңге.
Ақтолқын Сұлтанова сақтандырылмаған азаматтар МӘМС жүйесінің 

қатысушысы болудың ыңғайлы және тиімді тәсілін пайдаланып, 
жарналарды алдағы 12 айға дербес төлеуші ретінде төлей алатынын 
еске салды. Бұл жағдайда әр ай үшін төлемді жеке-жеке төлеген жөн. Бұл 
жағдайда өткен айлардағы қарыздар болса, жойылады.

МЕМЛЕКЕТ ЖАРНАЛАРЫ – 5 853 ТЕҢГЕ. Қазақстандағы МӘМС 
жүйесі әлеуметтік бағдарланғандықтан, мемлекет 15 жеңілдік санатына 
кіретін азаматтар үшін жарналарды төлеуді жалғастыруда. 2024 жылы 
мемлекеттің бір азаматқа төленетін жарнасы айына 5852,63 теңгені 
құрайды (мемлекеттің жарналарын есептеу объектісінің 1,9%, яғни 
мемлекеттік статистика саласындағы уәкілетті орган айқындайтын 
ағымдағы қаржы жылының алдындағы екі жылға дейінгі орташа айлық 
жалақы).

Өзін-өзі жұмыспен қамтығандар, жеке кәсіпкерлер, дербес 
төлеушілер жарналарды қалай төлейді. Төлемді екінші деңгейдегі банктің 
кез келген бөлімшесі, «Қазпошта» АҚ, Kaspi.kz, HalykBank мобильді 
қосымшалары арқылы, сонымен бірге Касса 24 және Qiwi әмиян  өзіне-өзі 
қызмет көрсету терминалдары арқылы аударуға болады. Төлеушінің ЖСН 
және ТАӘ дұрыс көрсету; төлем жасап, 2-3 жұмыс күннен кейін МӘМС 
жүйесіндегі мәртебені тексеру, мәртебе берілмесе – төлемдегі деректерді 
жаңадан тексеру. 

• жеке кәсіпкерлер назарына: салық органдарына есептілікті 
дайындау және тапсыру; өз қызметкерлерін төлем жасалғаны туралы 
хабарлау.

Сақтандыру мәртебесін келесі жолдармен тексеруге болады:
• Qoldau 24/7 мобильді қосымшасы;  fms.kz ресми сайты
• Telegram-дағы @SaqtandyrýBot ; 1414 байланыс орталығы
• Damumed мобильді қосымшасы;Halyk мобильді қосымшасы
• BCC.KZ мобильді қосымшасы ;Kaspi.kz мобильді қосымшасы
• egov.kz электрондық үкімет сайты. 
«Әлеуметтік медициналық сақтандыру қоры» КЕАҚ СҚО бойынша 

филиалының баспасөз қызметі.

2024 ЖЫЛҒЫ «ӘЛЕУМЕТТІК МЕДИЦИНАЛЫҚ   
САҚТАНДЫРУ ҚОРЫ» ТӨЛЕМДЕРІ

Президент Қасым-Жомарт Тоқаев 2023 жылғы 1 қыркүйектегі 
“Әділетті Қазақстанның экономикалық бағдары” Жолдауында 
жұмысшылардың осы саланы дамытуға сіңірген еңбегі және 
денсаулығына зиян келгені ескеріле отырып, оларға зейнет жасына 
толғанға дейін, атап айтқанда, 55 жастан бастап арнаулы әлеуметтік 
төлем төленетінін айтқан болатын.

Мемлекет басшысының тапсырмасын іске асыру мақсатында 2024 
жылғы 1 қаңтардан бастап зиянды еңбек жағдайларында жұмыс істейтін 
қызметкерлердің әлеуметтік қорғалуын арттыру бойынша мынадай 
шаралар жүзеге асырылуда: біріншіден, зиянды еңбек жағдайларында 
жұмыс істейтін адамдарға арнайы әлеуметтік төлемдер енгізу; екіншіден, 
жұмыскерді жазатайым оқиғалардан міндетті сақтандыру жүйесін 
жетілдіру; үшіншіден, зардап шеккен жұмыскерлерді әлеуметтік 
қорғауды күшейту қарастырылған. Қазақстан Республикасының кейбір 
заңнамалық актілеріне зиянды жұмыс істейтін адамдарды әлеуметтік 
қорғау мәселелері бойынша өзгерістер мен толықтырулар енгізу үшін 
Азаматтық, Еңбек, Әлеуметтік кодекстерге және “Қызметкер еңбек 
(қызметтік) міндеттерін атқарған кезде оны жазатайым оқиғалардан 
міндетті сақтандыру туралы” Заң қайта қаралды. Зиянды еңбек 
жағдайларында жұмыс істейтін адамдарды әлеуметтік қорғау деңгейін 
арттыру үшін 2024 жылғы 1 қаңтардан бастап арнайы әлеуметтік 
төлем енгізілді. Жұмыс істейтіндерге арнайы әлеуметтік төлемдерді 
тағайындаудың міндетті шарттары: 55 жасқа толу және БЖЗҚ-да кемінде 
7 жыл міндетті кәсіптік зейнетақы аударымдарының болуы.Арнаулы 
әлеуметтік төлем бірнеше компоненттен тұрады және төрт қаражат 
көзінен жүзеге асырылады: республикалық бюджеттен екі ең төмен 
күнкөріс деңгейі мөлшерінде арнаулы кәсіптік жәрдемақы; өмірді 
сақтандыру жөніндегі компаниялардан (бұдан әрі – ӨСК) бір ең төмен 
күнкөріс деңгейі мөлшерінде; жұмыс берушілердің қаражаты есебінен 
бір ең төмен күнкөріс деңгейі мөлшерінде, БЖЗҚ-дан міндетті кәсіптік 
зейнетақы жарналары және міндетті зейнетақы жарналары есебінен. 
2024 жылы ең төменгі күнкөріс деңгейі 43407 теңгені құрады.Әлеуметтік 
кодекске сәйкес жұмыс берушілер зиянды жұмыстармен айналысатын 
жұмысшылардың, өндірістердің, жұмыстардың, кәсіптердің тізбесіне 
енгізілген жұмыскерлер үшін міндетті кәсіптік зейнетақы жарналарын 
аударады, олардың 2 мыңнан астам позициясы бар. Осылайша, арнаулы 
әлеуметтік төлем экономиканың 19 саласында, оның ішінде тау-кен 
өндіру және өңдеу өнеркәсібінде және басқаларында жұмыс істейтін 
қазақстандықтарға тиесілі болады. Арнайы әлеуметтік төлем қызметкер 
зиянды еңбек жағдайлары бар жұмыстарда еңбек қызметін тоқтатқан 
немесе зиянды өндірістік факторлардың әсерін болдырмайтын басқа 
жұмысқа ауысқан жағдайда беріледі. Зейнеткерлік алдындағы аннуитет 
шарты бойынша сақтандыру төлемі оны алушы “Қызметкер еңбек 
(қызметтік) міндеттерін атқарған кезде оны жазатайым оқиғалардан 
міндетті сақтандыру туралы” Заңға сәйкес жүзеге асырылады. Жұмыс 
берушінің қаражаты есебінен кәсіптік төлем Еңбек кодексіне сәйкес 
жүзеге асырылады. Еңбек кодексінің 127-3-бабына сәйкес зиянды 
жұмыстарда істейтін жұмыскерлерге елу бес жасқа толған және олар 
үшін жиынтығында кемінде сексен төрт ай міндетті кәсіптік зейнетақы 
жарналары төленген кезде олар еңбек жағдайлары зиянды жұмыстардағы 
еңбек қызметін тоқтатқан немесе зиянды өндірістік факторлардың әсерін 
болғызбайтын басқа жұмысқа ауысқан жағдайда жұмыс берушінің 
қаражаты есебінен кәсіптік төлем жүзеге асырылады. Еңбек және 
халықты әлеуметтік қорғау министрінің 2023 жылғы 26 желтоқсандағы 
№526 бұйрығымен бекітілген жұмыс берушінің қаражаты есебінен 
кәсіптік төлемді жүзеге асыру, тоқтата тұру, қайта бастау және тоқтату 
қағидаларына сәйкес кәсіптік төлем құқық туындағаннан кейін порталда 
ұялы байланыс абоненттік құрылғысының телефон нөмірі тіркелген кезде 

проактивті қызмет арқылы жүзеге асырылады. Проактивті қызмет арқылы 
кәсіби төлемді жүзеге асыруға өтініш беру талап етілмейді. Кәсіптік төлем 
алуға құқығы бар жұмыскер жұмыс берушіге қағиданың 1-қосымшасына 
сәйкес жұмыс берушімен еңбек шартын бұзуға немесе зиянды өндірістік 
факторлардың әсерін болғызбайтын басқа жұмысқа ауысуға өтініш 
береді. Жұмыс беруші жұмыскердің өтініші негізінде Еңбек және халықты 
әлеуметтік қорғау министрлігінің ақпараттық жүйесінен жиынтығында 
кемінде сексен төрт ай міндетті кәсіптік зейнетақы жарналарын төлеу 
фактісінің болуы туралы мәліметтерді алады, еңбек шарты тоқтатылған 
немесе зиянды өндірістік факторлардың әсерін болғызбайтын басқа 
жұмысқа ауысқан күннен бастап үш жұмыс күні ішінде еңбек шарттарын 
тіркеудің біркелкі электрондық жүйесінде еңбек шартының тоқтатылуы 
немесе еңбек шарты талаптарының өзгеруі туралы ақпарат енгізеді. 
Жұмыс берушінің еңбек қызметін тоқтату немесе басқа жұмысқа 
ауыстыру туралы актісі шығарылған күн жұмыскердің еңбек жағдайлары 
зиянды жұмыстарда еңбек қызметін тоқтату немесе зиянды өндірістік 
факторлардың әсерін болғызбайтын басқа жұмысқа ауысу күні болып 
есептеледі. Жұмыс беруші жұмыскермен еңбек шарты бұзылғаннан 
немесе оны жеңіл еңбекке ауыстырғаннан кейін 7 жұмыс күні ішінде 
қолданыстағы қызметкерді жазатайым оқиғалардан міндетті сақтандыру 
шарты бар өмірді сақтандыру жөніндегі компанияға (әрі қарай ӨСК) 
сақтандыру төлеміне өтініш жазады. Кәсіптік төлемді жүзеге асыру 
үшін қажетті дербес деректерді жинауға және өңдеуге жұмыскердің 
келіскен күні проактивті қызмет арқылы кәсіптік төлемді жүзеге асыру 
күні болып есептеледі. Жұмыс берушінің қаражаты есебінен кәсіптік 
төлемді ұйымдастыру және жүзеге асыру “Азаматтарға арналған үкімет” 
мемлекеттік корпорациясы арқылы жүргізіледі. Жұмыс істемейтіндер 
55 жасқа толған кезде зиянды еңбек жағдайларында жұмыс істемейтін, 
бірақ жеті жыл ішінде міндетті кәсіби зейнетақы жарналары аударылған 
адамдар екі қаржыландыру көзінен: республикалық бюджеттен және 
бірыңғай жинақтаушы зейнетақы қорынан арнайы әлеуметтік жәрдемақы 
алуға құқылы. Олар тұрғылықты жері бойынша “Азаматтарға арналған 
үкімет” мемлекеттік корпорациясы” КЕ АҚ филиалына жүгінуі керек. 
Қазақстан Республикасының әлеуметтік кодексіне сәйкес арнайы кәсіптік 
мемлекеттік жәрдемақы өтініш берілген күннен бастап тағайындалады. 
Жұмыскер арнаулы әлеуметтік төлемдерді зейнеткерлік жасқа толғанға 
дейін алады. Сонымен қатар, арнайы әлеуметтік төлемдер зиянды еңбек 
жағдайларында жұмыс істейтін қызметкерлерді қорғау құралдарының 
бірі болып табылады. Төлем алушы зиянды еңбек жағдайларында 
жұмыс істей алмайды. Осылайша, егер адам төлем алу құқығын іске 
асырса және еңбек жағдайлары зиянды жұмыстарға орналастырылса, 
онда барлық көздерден төлемдер автоматты түрде тоқтатылады. 
Қызметкерді жазатайым оқиғалардан міндетті сақтандыру жүйесін 
жетілдіру шеңберінде сақтанушыға, яғни жұмыс берушіге сақтандыру 
сыйлықақысының алты пайызынан аспайтын мөлшерде алдын алу 
шараларын жүргізуге арналған шығындарды өтеу, сондай-ақ сақтанушыға 
сақтандыру сыйлықақысының алты пайызынан аспайтын мөлшерде 
оңалту шараларын жүргізуге жұмсалған шығындарды өтеу көзделген. 
Зардап шеккен қызметкерлерді әлеуметтік қорғауды күшейту мақсатында 
зиянды өтеу (сақтандыру төлемі) мөлшерін айқындау кезінде жазатайым 
оқиға салдарынан қызметкердің кінәсін болдырмау қарастырылған.                                
Тұтастай алғанда, қабылданып жатқан шаралар кешені жұмыскерлердің 
зиянды өндірістік факторлардың әсерінен шығуын ынталандыруға және 
елімізде еңбек ресурстарын үнемдеуге бағытталған.

Марат ОМАРОВ,
Еңбек және әлеуметтік қорғау  комитеті облыстық департаментінің 

басшысы.

*Әлеуметтік қолдау

ЗИЯНДЫ ЖҰМЫСТАҒЫЛАРҒА   АРНАЛҒАН ТӨЛЕМ

Ауғанстан… Соғыс… Қаншама 
жастың өмірін қыршын қиды, 
қаншасын мүгедек етті, қанша ананы 
перзентінен айырды. 

Сол 1979 жылдың 25-ші 
желтоқсанында КСРО Саяси бюросы 
Ауғанстанға Кеңес әскерлерін 
кіргізуді қолдағанда, алақандай көк 
аймақтар мен мидай сары құмы 
бораған алпыстағы шалынан бесіктегі 
баласына дейін қаруланған елге өрімдей 
жас жігіттерді «интернационалдық 
борышын өтеуге» аттандырды. 1989 
жылы 15 ақпанда Кеңес әскерлерінің 
шектеулі құрамы Ауғанстан жерінен 
толық шығарылды. Бүгінде бұл тарихи 
оқиғаға 35 жыл толып отыр.

Статистика  бойынша 10 жылға 
созылған Ауған соғысында  КСРО 
бойынша қайтып оралмаған жалпы адам  
шығыны-14453-ке жетіпті. Қазақстаннан 
Ауған соғысына 22000 адам қатысып, 
олардың  924-і қаза тапты, 21 адам 
хабарсыз кетті, 1000 жауынгерден астам 
өз жеріне оралып, алған түрлі дене 
жарақаттарының  кесірінен ауырып 
қаза болды. Соның ішінде Солтүстік 
Қазақстаннан 1500-ге жуық сарбаз қатысқан.  Бүгінгі күні 
Тайынша ауданының аумағында сол сарбаздың 35-і қалған. 

Өткенін ескермеген өшеді, өткенін қастерлеген өседі,-
демекші, берер тәлімі мол тарихтың тірі  куәгері, ауғанның 
асуында от кешкен батырымыз, «Ауған соғысының 
ардагерлері мен мүгедектерінің одағы» ҚБ төрағасы 
Александр Любенко ауған батырларының бүгінгі тыныс-
тіршілігінен сыр шертті. 

Жуырда облыстық одақ жаңа атаумен қайта тіркелді. 
Бұрын одақтың құрамына ауған жауынгерлерінен басқа, 
өзге де соғыс алаңдарының ардагерлері де болған. 
Ендігі жаңа одақтың төрағасы Марат Әлжанов. Осы 
себеппен желтоқсан айында Петропавл қаласында 
СҚО бірлестіктерінің өкілдері кездесті. Сондай-ақ, алты 
делегат Солтүстік Қазақстаннан республикалық съезге 
қатысып, бірқатар әлеуметтік ұсыныстар дайындалып, 
ҚР Парламентіне жіберілді. Олардың бірі — ауған 
жауынгерлеріне мәртебені қайтару туралы, яғни, оларды 
ҰОС қатысушылармен теңестіру, тиісті жеңілдіктер мен 
кепілдіктерді қолдану. Мәселен, мемлекеттен баспана 
алғанымен, оны жекешелендіре алмай жүргендер көп 
екен.  

Жуырда ауғандықтардың аудандық бірлестігінің 
бұрынғы төрағасы Рашид Болтачевта баспана мәселесі 
орын алған. Көпшіліктің, қолдаудың арқасында 2023 
жылы «Баско» ЖШС директоры В.Мовлик Р. Болтачевқа екі 
бөлмелі пәтер ұсынды. 

Осы күнге дейін бірқатар оң жұмыстар да атқарылды. 

Ауған ардагерлеріне еңбек өтілі бойынша жеңілдік 
қайтарылды, зейнеткерлікке шығатын адамның бір 
жылдық әскери қызметі үш жыл деп есептелетін болады. 
Өткен жылы коммуналдық қызметтерге компенсация 
қайтарылды. Осы жылы әрбір жауынгер бір реттік 89 мың 
теңге алады. Одан басқа, 15 ақпанда берілетін бірреттік 
жәрдемақы 15 АЕК-тен 50 АЕК-ке көбейді.

Бүгінгі ауған жауынгерлерінің тағы бір жанын 
ауыртатыны — денсаулық мәселесі. Жат жерде жүріп 
от кешкендердің алды алпыс жастан асқан ел ағалары. 
Ал, кейінгілері – елуді еңсерген азаматтар.  Осыдан тура 
35 жыл бұрын Кеңес әскері Ауғанстан демократиялық 
республикасының шекарасынан шығарылды. Бұл бейбіт 
күннің бастауы болды. 1979-1980 жылдар аралығын 
қамтыған қасіретті соғыс ешкімді аямады. Сол кезде 
көптеген жас жігіттердің жүйке жүйесіне зақым келді. 
Өйткені, олар бұрын-соңды соғыс дегенді тек көгілдір 
экраннан, онда да көркем фильмдерден ғана көрген еді.  
Дәрігерге көрінерде кабинеттен кабинетке жүріп, сау 
адамның да жүйкесі тозады. Аудандық ауруханада ауған 
жауынгерлерін кезексіз қабылдаса екен деген ұсыныс та 
енгізілді.  

...Шүкір, қазір қиындықтың бәрі артта қалды. Бүгінде 
Ауған соғысы ардагерлерінің ұйымдастыруымен еске алу 
кештері мен ерлік сабақтары өтіп тұрады. Қалай десек 
те, ерлік ешқашан ұмытылмақ емес. Ер есімі ел есінде 
қалады. Жеңіс жалыны жүректерде мәңгі маздасын!

Жанаргүл МҰРАТҚЫЗЫ, тілші.

«Қазақстан Республикасы Энергетика министрлігі 
Атомдық және энергетикалық қадағалау мен бақылау 
комитетінің Солтүстік Қазақстан облысы бойынша 
аумақтық департаменті» ММ (бұдан әрі-Департамент) 
мемлекеттік қызметшілер мен тұрғындар арасында 
сыбайлас жемқорлық фактілеріне жол бермеу бойынша 
түсіндіру жұмыстарын жүргізу мақсатында мемлекеттік 
органдар басшыларының қатысуымен энергетикалық 
кәсіпорындар басшыларымен тұрақты негізде кеңес 
өткізіледі, сондай-ақ, сыбайлас жемқорлыққа қарсы іс-
қимыл Департаментінің 2023-2024 жылдарға арналған 
бекітілген іс-шаралар жоспарына сәйкес аудандарға 
шығу.

Сыбайлас жемқорлыққа қарсы күрес-бұл қысқа 
мерзімді компания емес, егемен мемлекетіміздің 
тәуелсіздігін нығайту, ұлттық қауіпсіздікті қамтамасыз 
ету ісіндегі маңызды мемлекеттік міндет, күшті 
тармақталған мемлекеттік билік, мемлекеттің әлеуметтік 
саладағы күшті саясаты, Қазақстан Республикасының 

азаматына сенім арту және жариялылық қажет. Сондай-
ақ, сыбайлас жемқорлыққа қарсы күрес шенеуніктер, 
мемлекеттік қызметкерлер арасындағы парақорлық 
фактілерімен және оған қарсы тұру үшін жаңа орган 
құрумен шектелмейтінін түсіну керек. Сыбайлас 
жемқорлыққа қарсы күресті мақсатты, кешенді және 
үздіксіз жүргізу қажет. Бұл ретте күш-жігер сыбайлас 
жемқорлық фактілерін және оның себептерін анықтауға 
және жолын кесуге бағытталуы тиіс. Осылайша, сыбайлас 
жемқорлықты жою үшін бәрі күресуі керек, содан кейін 
ғана қоғамда сыбайлас жемқорлыққа төзбеушілік 
атмосферасы қалыптасады және осы зұлымдыққа қарсы 
күресте оң нәтижелерге сенуге болады. 

Н. П. БОРЗИЛОВ, 
«Қазақстан Республикасы Энергетика министрлігі 

Атомдық және энергетикалық қадағалау мен бақылау 
комитетінің Солтүстік Қазақстан облысы бойынша 

аумақтық департаменті» басшысы.

№ 
р/с

Қабылдауды жүргізген тұлғаның тегі, 
аты-жөні, лауазымы, жұмыс орны

Қабылдау күні мен 
орны

1 Ерлан Сапарбекұлы Алпысов, облыстық 
мәслихаттың депутаты, «Зерновой 
консорциум Казахстана» ЖШС мал 
шаруашылығы саласының кеңесшісі

14 ақпан 
«AMANAT» партиясы 

аудандық филиалының 
қоғамдық қабылдауы, 

Тайынша қ.

2 Төрехан Ермаханұлы Алмасбаев, 
аудандық мәслихаттың депутаты, 
«Тиолайн» ЖШС директорының 
орынбасары

9 ақпан 
Келлер а/о әкімдігі

3 Алмас Жолдасұлы Нұрахмет, аудандық 
мәслихаттың депутаты, «Атамекен» 
кәсіпкерлер палатасы Тайынша аудандық 
филиалының директоры

12 ақпан 
«AMANAT» партиясы 

аудандық филиалының 
қоғамдық қабылдауы, 

Тайынша қ.

4 Динара Мәлікқызы Рсаева, аудандық 
мәслихаттың депутаты, «Алабота орта 
мектебі» КММ директорының тәрбие ісі 
жөніндегі орынбасары

13 ақпан 
Зеленогай а/о әкімдігі

5 Сәрсенбай Мұратұлы Бекшенов, аудандық 
мәслихаттың депутаты, Тайынша ауданы 
мәслихатының төрағасы

16 ақпан 
«AMANAT» партиясы 

аудандық филиалының 
қоғамдық қабылдауы, 

Тайынша қ.

6 Гүлдана Серікқызы Көпірбаева, аудандық 
мәслихаттың депутаты, Тайынша көп 
бейінді ауданаралық ауруханасының 
учаскелік терапевт дәрігері

19 ақпан 
Донецк а/о әкімдігі

7 Николай Викторович Брайченко, 
аудандық мәслихаттың депутаты, «УМР 
ОГОК» ЖШС директорының орынбасары

20 ақпан 
Чкалов а/о әкімдігі

8 Данил Викторович Долгалев, аудандық 
мәслихаттың депутаты,  «Обуховский ГОК» 
ЖШС-нің директоры

22 ақпан 
Драгомиров а/о 

әкімдігі

9 Людмила Николаевна Журавлёва, 
аудандық мәслихаттың депутаты, 
«Тайынша әлеуметтік қызмет көрсету 
орталығы» КММ-нің директоры

23 ақпан 
Чермошнян а/о әкімдігі

10 Анатолий Францевич Сарницкий, 
аудандық мәслихаттың депутаты

26 ақпан Киров а/о 
әкімдігі

11 Айгүл Бағдатқызы Әбдірахманова, 
аудандық мәслихаттың депутаты, «ЗИМ-
Экспорт» ЖШС-нің директоры

28 ақпан 
«AMANAT» партиясы 

аудандық филиалының 
қоғамдық қабылдауы, 

Тайынша қ.

12 Юрий Васильевич Красноголовый, 
аудандық мәслихаттың депутаты, 
«Зелёные Луга» ЖШС-нің директоры

29 ақпан 
Рощинск а/о әкімдігі

Қаңтардың 8-інен Петропавл қаласындағы химия-
биология бағытындағы Назарбаев Зияткерлік мектебіне 
оқуға түскісі келетін өңір оқушыларының құжаттарын 
қабылдау шарасы бастау алды. Облыстағы кез-келген 
6-сыныптың оқушысы ақпанның 10-ына дейін мектепке 
өз құжаттарын тапсыра алады. Ал наурыздың 28-29 
күндері арнайы тестілеу ұйымдастырылып, одан сүрінбей 
өткендер Назарбаев Зияткерлік мектебінің оқушысы 
атана алады. 

Аталған конкурс 2024-2025 оқу жылында 7-сыныпта 
Назарбаев Зияткерлік мектебінде оқығысы келетін 
үміткерлерге жарияланып отыр. Арнайы байқауға 
қатысатындар Қазақстан Республикасы Президентінің 
«Өркен» білім беру грантына ие болса, мектепте тегін 
білім алады. Грант иегерлеріне тегін тамақ, түрлі үйірмелер 
қарастырылған. Аудандар мен ауылдардан келген 
балаларға тегін жатақхана беріледі.

Құжат қабылдау комиссиясы 10 ақпанға дейін жұмыс 
істейді. Жерлестеріміз балаларының құжаттарын дүйсенбі-
жұма күндері 9.00-ден 18.00-ге дейін, ал сенбі күні 9.00-ден 
13.00-ге дейін тапсыра алады. Үміткерлерден қажет негізгі 
құжаттар:

1) баланың туу туралы куәлігінің көшірмесі және ЖСН, 
2) заңды өкілдің ЖСН-і көрсетілген жеке куәлігінің 

көшірмесі 
3) үміткердің 6-сыныптың бірінші жартыжылдығындағы 

үлгерімі мен тәртібі туралы табелінің директордың қолы 
және мектептің мөрімен расталған көшірмесі сұратылады. 

Өзге құжаттар сол жерде толтырылып, тапсырылады. 
Үміткердің 3х4 форматындағы сапалы цифрлық фотосы 
болмаса, оны комиссия мүшелері құжат қабылдау 
барысында жасайды. 

1) Өтініш конкурстық іріктеуге қатысуға белгіленген 
мерзімнен кешіктіріп тапсырылған кезде, 2) барлық қажетті 
құжаттар тапсырылмаған жағдайда конкурсқа қатысу 
туралы өтініш қабылданбайды.2024 жылғы 28-29 наурыз 
күндері талапкерлердің кешенді тестілеуі өтеді. 7-сыныпта 
оқуға үміткерлер үшін конкурс екі кешенді тестілеуден 
тұрады: бірінішісі жаратылыстану-математикалық 
бағыттағы пәндерді зерделеу қабілеттерін бағалау бойынша 
тест; екіншісі  тілдік тест. Жаратылыстану-математикалық 
бағыттағы пәндерді зерделеу қабілеттерін бағалау бойынша 
тест мынадай бөлімдерден тұрады: 1) "Математика" шекті 
мөлшер 35% және одан жоғары; 2) "Сандық сипаттамалар" 
(сандарды пайдалану дағдылары мен олардың арасындағы 
өзара байланысты көре білу қабілетін анықтау – 40 % және 
одан жоғары); 3) "Жаратылыстану". Тілдік тест қазақ, орыс 
және ағылшын тілі пәндері бойынша тест тапсырмаларынан 
тұрады. Өңіріміздегі беделді мектептердің бірінде оқығысы 
келетін барлық мектеп оқушыларына есігіміз ашық. 
Білімдеріңізді дәлелдеп, NIS оқушысы атаныңыз. 

Данияр УАЛИЕВ,
Петропавл қаласындағы химия-биология бағытындағы                                                                                 

Назарбаев Зияткерлік мектебінің директоры.

Агрессивті жабайы немесе үй жануарларымен 
байланыста болу құтыру ауруына шалдығу қаупін 
тудырады. Бұл адамның жүйке жүйесі мен ми 
жасушаларына әсер ететін өте қауіпті ауру. Белсенді 
кезеңде ол тез және ауыр симптомдармен жүреді, ал 
алдын-алу шаралары болмаған кезде өлім ықтималдығы 
100% құрайды. Вирустың резервуары - жабайы 
және қаңғыбас жануарлар, негізінен жыртқыштар, 
кеміргіштердің кейбір түрлері, сондай-ақ жылқылар мен 
малдар. Вирустың таралуының негізгі құралы -жануардың 
сілекейі, жұқтыру тәсілі -адамды жануардың шағуы. 
Адам ағзасына еніп, вирус жүйке талшықтары арқылы 
таралады, оны қан мен лимфа тогы арқылы да таратуға 
болады. Ол жүйке жасушаларын бұзады және олардың 
орнында нақты түзілімдер қалдырады. Біраз уақыттан 
кейін вирус миға жетеді, онда ол ауыр симптомдармен 
сипатталатын қабыну процесін тудырады. Құтыруды 
жұқтырған кездегі инкубациялық кезең шағу орнының 
орналасуына және жұқтырған жануардың сілекейінің 
ену тереңдігіне байланысты 1,5 аптадан 3 айға дейін 
болуы мүмкін. Бас пен мойынның бірнеше рет шағуымен 
ауру тез дамиды, аяқтың бір реттік зақымдануымен, 
әдетте, адамда құтыру белгілері 2-3 айдан кейін пайда 
болады. Аурудың дамуында келесі кезеңдер айқын 
байқалады: инкубациялық, оның барысында құтыру 
белгілері жоқ; продромальды, ол температураның 
шамалы жоғарылауымен, ұйқының бұзылуымен, 
депрессиямен сипатталатын немесе мазасыз мінез-

құлық, құлақ аймағында қышу сезімі; агрессивті, сыртқы 
тітіркендіргіштерге жоғары сезімталдықпен, судан 
қорқумен, сандырақпен және орынсыз мінез-құлықпен 
сипатталады; жақтың төменгі бөлігінің салбырап 
кетуімен, табиғи емес тәбет және науқастың жеке 
басының деградациясымен байқалады. Содан кейін 
тыныс алу жолдарының сал ауруы пайда болады, әдетте 
науқастың өлімімен аяқталады.

Сондықтан, жануарлардың кез-келген шағуы кезінде 
дереу дәрігермен кеңесу керек, кешіксеңіз қайтымсыз 
салдарға әкелуі мүмкін. 

Осы жағдайда құтырудың алдын-алу өте маңызды, ол 
дені сау адамдарды вакцинациялаудан ғана емес, сонымен 
қатар жануарлардың шағуы кезінде шаралар кешенін 
міндетті түрде жүргізуден тұрады: жараларды сабынмен 
және сумен терең және мұқият жуу, 15-20 минут ішінде 
(кем дегенде); жараның шеттерін 70% спиртпен немесе 5% 
йод тұнбасымен емдеу; антирабиялық вакцинация курсын 
өткізу. Вакцина мен иммуноглобулинді енгізу сұлбасы әр 
жағдайда шағу орнына, жаралардың ауырлығына және 
сілекей дәрежесіне байланысты жеке түрде анықталады. 
Барлық аталған шараларды орындау кезінде аурудың 
ықтималдығы нөлге дейін жетеді.

Өзіңізге және жақындарыңызға қамқорлық жасаңыз!!!
Галина ТОЛСТОЛУЖИНСКАЯ,

Тайынша аудандық 
санитариялық-эпидемиологиялық                                                                                             

бақылау басқармасының бас маманы.

АУҒАНСТАН  БІЗДІҢ  ЕСІМІЗДЕ

АДАМДАҒЫ ҚҰТЫРУ АУРУЫ

2024 жылғы ақпанда аудандық 
мәслихаттың төрағасымен, облыстық 

және аудандық мәслихаттың 
депутаттарымен азаматтарды қабылдау 

кестесі

Аудандық мәслихат депутаттарының қабылдау уақыты: 11.00.-ден 13.00.-ге 
дейін.

Мына телефондар арқылы қабылдауға алдын-ала жазылуға болады: 
аудандық мәслихат – 23 4 85, 23 0 72.

ҚҰЖАТТАРДЫ ҚАБЫЛДАУ                                                                           
ЖҮРІП ЖАТЫР

СЫБАЙЛАС ЖЕМҚОРЛЫҚҚА  ҚАРСЫ ІС-ҚИМЫЛ

Адам өміріндегі негізгі заңдылық - оның үнемі 
даму әрекетінде болуы. Бұл дегеніміз - сана-сезімінің, 
тұлғалық көрсеткіштерінің жыл өткен сайын артуы. Адами 
құндылықтың бастау бұлағын отбасы десек, оның жалғасы 
- балабақша. Балабақшада ең алдымен тұлғалық ережесіне 
бейімдеу жүзеге асады: сабақ әрекеті, жұптық жұмыстар, 
жеке тапсырмаларды орындау. Осы орайда көкейде бір 
сұрақ туындайды: бүлдіршінге жоғарыда аталған арналарды 
қалай тиімді меңгертуге болады? Әрине, мейірімділіктің 
негізі болып саналатын жылы жүрекпен ғана алға жылжи 
аламыз! Асылдықтың негізі, адамдықтың егізі болып 
саналатын мейірімді тәрбиеші: 

- әр қадамына нұр тұнып тұрған баспалдақ;
- күн секілді шуағын шашатын шапағат;
- жаңа өмірге бастама болатын бағдаршам;
- ісімен де, сөзімен де үлгі бола алатын айна;  
- шәкірттері «Толық адам» болудың негіздерін үйренетін 

бұлақ; 
- әр аялдамасы адамзаттың жарқын қасиеттеріне 

үйрететін сара жол;
Балабақшадағы шәкірттер-жаңа өсіп келе жатқан 

өскіндер. Оған қандай күтім жасасақ, солай жеміс береді. 
Дәл сол секілді балабақшадағы топ тәрбиешісі алдына келген 
әр шәкіртінің алдымен тұлғалық қырына мән беруі шарт. 
Мейірімге толы жүзден нұрды байқаған әр тәрбиеленушінің 
бойына нық сенім қалыптасып, кіп-кішкентай тұлғасымен-
ақ жақсы мен жаманды анықтауға қадам басып тұрады. 
Осы тұрғыдан-ақ, тәрбиеші тек кәсібилік қырымен ғана 
емес, мейірім, қамқорлық, адалдық, жылулық сыйлай 
алатын маман атануы қажет деп санаймын. Осы орайда 
Ыбырай Алтынсариннің «Қисық ағаш» әңгімесінің берері 
мен тағылымы ойыма оралып тұр: мейірім тұнған жүректен 
мейірімді ұрпақ шығады, қоғамдағы мейірімділіктің көрінісі 
айқындала түседі. Бұл бағытта ерекше махаббатпен, 
айрықша сүйіспеншілікпен, асқан мейірімділікпен ғана бала 

МЕЙІРІМДІЛІК – АСЫЛ ҚАСИЕТ

жүрегінен орын тауып, үлгі етерлік тұлғасына айналудың 
маңызы зор. Ес біліп, тұлға болып қалыптасқан соң өмірге 
бейімдеген алғашқы тәрбиешісі жайлы жылы естеліктер 
айтып отыратын адамдарды жиі кездестіруіміздің мәні 
де сол: жүрегінің түкпірінен орын алып, асыл қасиет 
мейірімділікті бойынша сіңірген тәрбиеші әрекеттері.

Асылдықтың ең биік шыңын 
көрсететін мейірімділіктің жаршысы 
ретінд ойымды төмендегі өлең 
жолдарыммен қорытқым келеді:

Мейірім мен қамқорлықпен 
маңызды,

Жалау еткен капитандар тәрізді.
Қасиетті бойыма нық сіңіріп,
Болашаққа бастырам мен сан ізді.
Алда отырған әрбір шәкірт-жас 

шыбық,
Жасамасын десек олар жат қылық.
Мейірімді жүзбен қарап жүрейік,
Келешекке сара жолын 

аштырып, - дей отырып, жүректен 
мейірімділікті, жүзімізден жылулықты, 
қадамымыздан ұмтылысты, алақаны-
мыздан қамқорлықты сөндірмейік, 
құрметті  тәрбиешілер! 

Сулухан ИГАМБЕРДИЕВА,
тәрбиеші, «Болашақ»бөбекжай 

балабақшасы.

Жас басқарушылардың өңірлік пулын қалыптастыру 
мақсатында Солтүстік Қазақстан облысының өңірлік 
кадр резервіне келесі салалық бағыттар бойынша іріктеу 
жарияланады:

1) индустрия және өнеркәсіп;
2) экономика және қаржы;
3) әлеуметтік сала;
4) тұрғын үй-коммуналдық шаруашылық және 

инфрақұрылым;
5) агроөнеркәсіптік кешен және жер қатынастары.

Өңірлік резервке іріктеу келесі кезеңдерден тұрады:
1) кандидаттардың құжаттарын қабылдау;
2) заңнаманы білуге тестілеу және жеке қасиеттерін 

бағалау;
3) уәкілетті орган жүргізетін құзыреттерді бағалау;
4) комиссиядағы құрылымдық сұхбат;
5) комиссия отырысында өңірлік резервке алуға 

ұсынылған кандидатураларды қарау.
Құжаттарды қабылдау 2024 жылғы 1-31 наурыз 

аралығында кандидатты тіркеу арқылы onir.pkrezerv.
kz онлайн-платформада жүзеге асырылады. Тіркелген 
кандидаттардың жеке кабинетіне кіру логин және пароль 
бойынша жүзеге асырылады.

Сондай-ақ құжаттарды мына мекенжай бойынша: 
Солтүстік Қазақстан облысы Петропавл қ. Қазақстан 
Конституциясы к-сі, 38 жұмыс күндері сағат 9.00-ден 18.30-
ға дейін Қазақстан Республикасы Мемлекеттік қызмет 
істері агенттігінің Солтүстік Қазақстан облысы бойынша 
департаментіне қолма-қол немесе opgs.sko@mail.ru 
электрондық поштаға беруге болады. 

Құжаттарды қағаз жеткізгіште не электрондық түрде берген 
кандидаттар да onir.pkrezerv.kz онлайн-платформасында 
тіркеледі құжаттарды тапсырғаннан кейін бір жұмыс күні 
ішінде, бірақ хабарландыруда көрсетілген құжаттарды 
қабылдаудың соңғы күнінен кешіктірмей жүктейді.

Өңірлік резервке іріктеуге қатысуға жоғары білімі және 
кемінде 3 жыл еңбек өтілі бар (құжаттарды тапсыру сәтінде) 
35 жастан аспаған Қазақстан Республикасының азаматтары 
жіберіледі.

Іріктеуге қатысу үшін азаматтар келесі құжаттарды 
ұсынады (тіркеу кезінде жүктейді):

1) жеке куәлігінің не Қазақстан Республикасы 
төлқұжатының көшірмесі;

2) нысан бойынша өтініш;
3) білім туралы құжаттардың және оларға қосымшалардың 

көшірмелері (шетелдік білім беру ұйымдары құжаттарының 
көшірмелеріне, Қазақстан Республикасының заңнамасында 
айқындалатын тәртіппен осы құжаттарды тану туралы 
куәліктердің көшірмелері қоса беріледі);  

4) еңбек қызметін растайтын құжаттардың көшірмелері 
(Еңбек кодексінің 35-бабына сәйкес), кандидаттың соңғы 
жұмыс орны бойынша кадр қызметімен расталған, нысан 
бойынша толтырылған қызметтік тізімі.

5) үміткердің түрлі-түсті фотосуреті.
Құжаттарды тапсыру кезінде кандидат Іріктеу 

қағидаларымен танысады және оларды қатаң сақтауға, 
сондай-ақ дербес деректерді жинауға және өңдеуге өз 
келісімін береді.

Іріктеуге қатысудан бас тарту және оның кез келген 
кезеңінен шығару үшін мыналар негіз болып табылады:

1) кандидаттың Іріктеу қағидаларын сақтамауы;
2) дұрыс емес ақпарат пен құжаттар ұсыну;
3) кандидаттардың «Қазақстан Республикасының 

мемлекеттік қызметі туралы» Қазақстан Республикасы 
Заңының 16-бабы 3-тармағының талаптарына сәйкес келмеуі.

Іріктеудің әрбір кезеңінің қорытындысы бойынша ең 
жоғары нәтижелерге жеткен кандидаттар өңірлік резервке 
іріктеудің келесі кезеңіне жіберіледі. Өңірлік резервке 
іріктеудің әрбір келесі кезеңіне жіберілетін кандидаттардың 
шекті санын комиссия әрбір кезеңнің нәтижелері негізінде 
айқындайды. Бірнеше кандидатта нәтижелер тең болған 
кезде іріктеудің келесі кезеңіне комиссия айқындаған саннан 
асатын кандидаттар саны жіберілуі мүмкін.

Өңірлік кадр резервіне алынған адамдар, сайланатын 
лауазымдарды қоспағанда, жергілікті атқарушы органдардағы 
«Б» корпусының мемлекеттік әкімшілік лауазымдарына 
Қазақстан Республикасының заңнамасында белгіленген 
тәртіппен және шарттарда орналаса алады.

Қосымша ақпаратты Солтүстік Қазақстан облысы 
әкімдігінің, Өңірлік кадр резерві жобасының - onir.pkrezerv.
gov.kz, Қазақстан Республикасы Мемлекеттік қызмет 
істері агенттігінің Солтүстік Қазақстан облысы бойынша 
департаментінің - sko.onir.rezerv.kz (инстаграм) интернет-
ресурстарынан,     сондай-ақ   мына    телефондар     арқылы:  
8 (7152) 360135, 465808  алуға болады.

ӨҢІРЛІК КАДР РЕЗЕРВІНЕ  ІРІКТЕУДІ ӨТКІЗУ

Атадан бата алған, қалың еліне сабырлы 
мінезімен, еңбегімен, адалдығымен, жақсылығымен, 
сырбаздығымен жаққан, өз ортасына сыйлы да құрметті 
Өтеш-Төлеубай Кеңесұлы Мұхамеджанов жайлы көңіл 
сыры.

Біз туған Қарағаш ауылынан талай бір даңқты 
азаматтардың шыққаны белгілі. Әрине, бұл ел мен 
жердің қасиеті болар?! Әлі де талай жақсылар мен 
жайсаңдардың шығары да анық!

 Қазіргі іргесі сөгілмей отырған туған жерімнің әр 
шаңырағында отырғандардың бәрін де мен өз елімнің 
жақсылары мен жайсаңдары санаймын. Өйткені, 
олар мен туған ауылдың әр үйінің түтінін түтетіп, сол 
ауылдың қысы-жазы бір бітпейтін шаруасын күйттеп, 
қаншалықты ауыр да қиын жұмыстан тайсақтамай, 
ерінбей, жалықпай ел үшін аянбай еңбек етіп келеді. 
Және де отбасын ұстап, бала-шағаларын өсіріп, 
тамырларын жайып өсіп, өніп келе жатқандықтарын да 
ерекше бір құрметпен қараймын.

Сол құрметпен қарайтын азаматымның бірі – Өтеш 
Кеңесұлы Мұхаметжанов! Қазақта бала кезінде түрлі 
мінезіне, бітім-болмысына қарап жанама, былайша 
айтқанда лақап ат қойып жататыны бар емес пе?! Сол 
бір үрдіспен мен сөз еткелі отырған азан шақырылып 
қойылған Төлеубайды осы күнге шейін Өтеш деп келдік. 
Бүгінгі күні жетпіс жасқа толып отырған Өтештің шын 
аты Төлеубай екенін естігенімде шын таң қалып едім.

Бәлкім, барша ауылдастары үшін осы Өтеш деген 
аттың жанға жағымды да жылы тиері анық. Ол өйткені, 
қалың елге  осы Өтеш деген атпен танылды, Өтеш деген 
атпен ғұмыр кешті, Өтеш деген атпен елге сыйлы да 
абыройлы болып жүр.

Жаратылыстың ерекше бір сабырымен жаратқан 
пендесінің бірі де осы Өтеш-Төлеубай болар бәлкім?! 
Туғандағасын білмеймін, есейіп ержеткен, бала болып 
бір ауылдың топырағын шаңдатқан кезден бері білерім, 
сол баяғы орнықты да сабырлы, қазақ айтатындай 
«қойған орныңнан қозғалмайтын»  ауыр мінезді, 
сәлемді де жымиып қана алатын, сұрағыңа да жымиып 
қана жауап беретін, былайша айтқанда Құдайдың бір 
пейілі түскен кең пейілді жан. 

  Біз осы Өтеш-Төлеубайды ауылымыздың қасиетті 
бір адамы Мұхаметжан ақсақалдың кенже баласы 
деп білдік. Өйткені, ол бала кезінен және үйленіп, 
үй болғаннан кейін де осы Мұхаметжан ақсақал 
Жомартұлы мен Қанен Есханқызы анамыздың қолында 
болды. Осы бір елге аса сыйлы қарттарды күтіп, ақтық 
сапарға да өз қолымен аттандырып салды. Жалпы 
қартайған  ата мен ананы ренжітпей күтудің өнегесі осы 
Өтеш пен келініміз Сара екеуі бола алады деп айтуға 
тұрар еді.

                                                  ***
 Өз басым, Өтештің атасы Мұхаметжан қартты әулие 

санадым, әлі де әулие санаймын! Бұл жайында сол 
кездегі Көкшетау облыстық «Көкшетау» газетінде 15 
қараша 1994 жылы «Әулие қартым, аман бол!» деген 
кесек шығарма жазып, жариялаған да болатынмын.  
Енді сол «Әулие қартым, аман бол!» мақаладан 
үзіндінің кей тұстарын қайра бір қайталай отырып, 
жаңғыртайын.     

  Сол «Әулие қартым, аман бол!» деген мақаламда 
былай деп жазыппын:–Мiне, осы бір ойлармен 
сабақталатын жан сырыңды кiмге айтарыңды бiлмей, 
өзiңнiң кiм екендiгiңдi бiлетiн, ата-анаңды көзi көрген 
ауылыңда кiм бар екен, кiм қалды екен деп елегiзiп, 
iздейсiң.

Бұл күндерi жасы тоқсанның екеуiне келiп 
отырған Мұхаметжан қарт үйiнiң есiгiн осы бiр жан 
толғанысымен ашып едiм.

–Айналайын-ай, кел, жаныма отыршы! Сен бiр 
асылдың сынығы, жақсының тұяғы едiң ғой,–деп 
қуанған қарттың мына бiр құлындаған мейiрiмдi 
үнiнен өн бойыма жылылық ұялағандай болды. Аппақ 
күмiс сақалы қоңыр жүзiне ерекше бiр сән берген 
қарттың өңiнен нұр тамғандай едi. Тоқсанның екеуiне 
келiп, тәңiрi берген осы  ғұмырының елу үш жылын 
қос балдаққа сүйенiп, сыңар аяқпен күн кешiп, өмiр 
сүрiп келе жатқан қарт әлi де тың едi. Кешегi Ұлы Отан 
соғысына қатысып, сұрапыл жылдардың бар қасiретi 
мен ауыртпашылығын көзiмен көрген қарт өзiнiң сыңар 
аяғынан сонау  1941 жылы Смоленск түбiндегi қанды 
шайқастың бiрiнде айырылған-ды.

Бұл соғыстан оралмаған бiздің үйдiң төрт бiрдей 
арысы, Мұхамедқали, Нәбiкен, Нұрғали, Қинаят 
сынды төрт бiрдей ағаларымның тағдыры жайлы там-
тұмдап деректер жинап жүргендiктен де Мұхаметжан 
Жомартұлының сұрапыл жылдар жайында көбiрек 
сұрауға тура келдi.

(Жалғасы. Басы 3-бетте).
– 1941 жылы осы Қарағаш ауылынан Шәриполла, 

Нұртай, Демесiн, Есмұқан, Көшкен, Қабыл, Қари, 
Ысқақ, Кәрiмжан, сенiң әкеңнiң ағасы Мұхамедқали 
барлығы он екi жiгiт соғысқа бiр күнi аттандық. Әуелi 
Қызылжарда болдық та, жолда жиырма күндей жүрiп 
Смоленск түбiне барып соғысқа кiрдiк,–деп қарт сол бiр 
қиын кезеңдi есiне түсiре бастады.

Ұлы Отан соғысының тарихында Смоленск түбiндегi 
шайқастың маңызы қандай болғандығы белгiлi жай. 
Мiне, осы майдан шебiнiң алдыңғы қатарында бораған 
оқ пен жалындаған оттан бас көтермей соғысқан 
тоғыз күндiк шайқаста  бiр окопта жатқан бiр ауылдың 
он екi азаматының тоғызы бiрдей оққа ұшып, опат 
болғандығын қарт көкiрегi қарс айырылғандай күрсiне 
айтты.

– Сол тоғыз күнге созылған шайқастан Зiкiрияның 
Көшкенi мен Қасымның Шариполласы ғана тiрi шықтық, 
– қой деп Мұхаметжан ақсақал үнсiз қалды.

– Бiреуге бiреу, өлгенiңе де, тiрiлгенiңе де қарап 
болмайтын алапат соғыс даласында бiр аяғым терiсiне 
ғана iлiгiп, қаңсырап жатыр едiм, Шариполла көрiп 
қалып:

– Апыр-ай, Мұқа-ай, жараланып қалғансың ба? 
Өзi бiзден жан қалмапты-ау, бәрi де оққа ұшқан ғой 
деймiн, әзiрге өзiңдi ғана тауып тұрмын,–деп жарықтық 
Шариполла кемсеңдеп кеттi. – Әрине, оңай дейсiң бе, 
суын бiрге iшкен, топырағына бiрге аунаған бiр ауылдың 
он екi жiгiтiнен екi-үшеуiмiз ғана қалып, қалғандары 
жат жерде, майдан даласында жайрап жатса оңай 
дейсiң бе, шырағым,–деп Мұхаметжан атамның өзі де 
кемсеңдеп кеткендей болды.

Сұрапыл жылдар жанына да, тәнiне де ауыр жара 
салған қарттың қазiргi күйiн сезiнудiң өзi оңай емес-тi.

Татар дәмi, көрер жарығы бар дегендейiн ауыр 
жаралы ауылдасын Шариполла қайдан тауып әкелгенi 
белгiсiз, әлде бiр астаушаны алып келiп соған салып, 
еңбектеп, сүйрете жүрiп жаралыларды жинап 
жүрген машиналардың бiреуiне жеткiзiп, артып қоя 
бергенд-дi. Жол бойы жаралы жауынгерлер тиелген 
көлiктi жау самолеттерi торуылдап, жүргiзушiлерiнiң 
бұларды тастап қашып кеткендiгiн, әйтеуiр өлдiм-
талдым-ау деген сәтте Мәскеудiң әлде бiр госпиталiне 
жеткендiктерiн қарт тәптiштеп айтып берген-дi.

– Қап-қара болып кеткен аяғымды қарсыласқаныма 
да қарамастан кесiп тастады ғой, – деп қарт өз әңгiмесiн 
сабақтап отыр.

– Қырық күндей емделiп, ендi-ендi өзiме келе 
бастаған бiр күнi бiздi елге жiбередi екен деген хабар да 
естiлiп жатты. Көңiл алаңдай бастады. Содан Новосiбiр 
бағытындағы поезға тиеп,  бiздi Бииск қаласының 
госпиталiне әкеп түсiрдi. Бiр табан болсын елге 
жақындадым-ау деп есiмдi жинап, басымды көтерiп 
отыр едiм, анадай жерде жатқан бiр қазақ жiгiтi:

– Апырмай-ай, осы жолы тура келген ажалдан 
аман қалған екенсiң! Әйтеуiр бiр-екi мүсәпiр жанның 
тiлеуiмен ғана жаның қалыпты, – дедi.

Үндемедiм. Үнсiз отыра бердiм. Сәлден кейiн әлгi 
жiгiт тағы да сөйлей жөнелдi:

– Үйiңде жарымжан бiр жан бар екен. Әлде бiр жетiм 
әйелге жақсылық жасапсың. Мiне осы екi жанның 
тiлеуiмен аман қалып отырсың, – деп тағы бiр қойды.

–Уайым жеме,–дедi әлгiм, – сәл-пәл үнсiздiктен 
соң. – Аз күнде үйiңе барасың, қара қазаныңнан дәм 

ЕЛ АЛДЫНДАҒЫ ӨТЕЛГЕН ПАРЫЗ

татасың. Үйiңде алты жан бар екен. Бiр адамың қайтыс 
болып, босағаңнан шығып кетiптi. Әулетiңе адалдық 
қана жағады екен. Қамшы ұрласаң ол тоқты болып 
шығады екен.

Мынау әулие ме, перi ме деп ойладым.
– Шырағым, бәрiн айттың-ау, осының бәрiн қайдан 

бiлдiң, – дедiм әлгi жiгiтке.
–Оның несiн сұрайсың?! Мен Алла тағаланың айт 

дегенiн айтып отырмын, – дедi әлгi жарықтық.
– Өзiңде бар ма, жоқ әлде нағашы жұртыңнан 

дарыған ба, бойыңда зергерлiк қасиет бар екен. Үйiңе 
барған соң сол қара көрiгiңе сәлем берiп, түтiнiнен 
әрдайым жұтып тұр, – дедi жаңағы жiгiт тағы да.

– Апырмай, ол кiм болды екен, – деп бiз де мына 
бiр сәуегейлiкке таңырқап қарт әңгiмесiн ықыласпен 
тыңдаумен болдық.

– Сол бiр әулие жiгiттiң атын сұрап қалмағаныма 
өзiм де осы күнге дейiн өкiнемiн, балам, – деп 
ақсақал сол бiр көрiпкел жігiттiң бәрiн де көзбен көрiп, 
қолмен қойғандай айтқандығына әлi де таң тамаша 
қалатындығын жасырмады.

Адам баласы өз тiршiлiгiнде кiмге жақсылық жасап 
жүргенiн есептеп жүредi деймiсiң?!

– Мұқа-ау, жарымжан адамың белгiлi, ал әлгi өзiң 
жақсылық жасаған жетiм әйелiң кiм едi деп сұрауларын 
қоймады осы елдiң адамдары,–деп Мұхаметжан 
қарт өз әңгiмесiн сабақтап отыр. –Сондайда бiр күнi 
жарықтық сенiң атаң Жұмжұма:

– Жә, оны сұрап не қыласыңдар?! Жетiм-жесiрлерге 
жақсылық жасаған болсаңдар, солардың бiреуiнiң 
болмаса бiреуiнiң шапағаты тиедi, – деп едi. – Сол 
айтқаны күнi бүгiнге  дейiн есiмде. Сенiң атаңның 
бейнесi жүрегiмде, шырағым! Намазға тұрғызып, 
маңдайымды жайнамазға да тигізген сенің атаң 
Жұмжұма молла еді жарықтық! Дұғамнан қалдырмай 

отырамын, – деп қарт бұдан кейiн де бiраз хикаяларды 
баяндап едi...

***
 Әлқисса, ендігі сөзді тағы да Өтеш-Төлеубаймен 

жалғастырайық. Ақиқатына келгенде Өтештің туған 
әкесі Кеңес,  анасы Үміт! Кеңес марқұм  Мұхаметжан 
қарттың тұңғышы. Бұлар да еліміздің өте бір қарапайым 
да сыйлы, еңбекқор адамдары болды. Осы күндері 
ойлап отырсам, Өтештің тұла бойындағы сабырлылық 
пен  қарапайымдылық жарықтық анасы осы Үміттен 
дарыған ба деп ойлаймын. Менің Тайынша қаласында 
тұратын, жасы сексеннен асып отырған Сара апам бар. 
Осы Сара апамның жолдасы, тұтас әулетіміз болып аса 
құрмет тұтқан  марқұм  Хамит жездеміз болды. Өтеш-
Төлеубайдың анасы Үміт осы Хамит жездеміздің әкесі 
Нұржанның   Мұхамеджан деген ағасының қызы! Құдай 
жазып Үміт анамыздың өз әкесінің де, қайын атасының 
да  есімдері Мұхамеджан болған-ды!

Бүгінгі күні жетпістің желкенін көтеріп отырған 
біздің Өтеш те көптеген ауыл балалары сияқты  1969 
жылы Қарағаш ауылының мектебінде сегіз кластық 
білім алып, 1970 жылы Донецки ауылындағы 
механизаторлық училищені, 1971 жылы Щучинскі 
қаласындағы  ДОСААФ арқылы шоферлық курсты бітіріп 
шығып, 1972-1974 жылдары Кеңестік Армия қатарында 
қызмет етті. Әскерден оралған сол 1974  жылдан бері  
Қарағаш ауылында шофер болып еңбек етті. Кешкі 
мектепте оқып 11 кластық білім алды. Шофер болып әр 
салада жұмыс атқарды.

– Сол кездегі Абай атындағы совхоздың №1-ші 
бригадасында өзімнің туған ағамдай болып кеткен, 
марқұм  Сырымбат Досмұхановпен бірге жұмыс 
атқардым. Ол кісі  бригадир еді. Кейін бөлімшеге 
меңгеруші болғанында да   бірге жүрдік. Еңбегім 
бағаланып сол кездегі Чкалов аудандық партия 
комитетінің Құрмет грамотасымен,  кейін Тайынша 
ауданы әкімінің қолынан Алғыс хат алдым. 2003 
жылдан 2017 жылы зейнеткерлікке шыққанға дейін 
«STEM» серіктестігінде еңбек еттім», – дейді Өтеш-
Төлеубай сөз арасында.

  Атадан бата алған, қалың еліне мінезімен, еңбегімен, 
адалдығымен, жақсылығымен, сырбаздығымен 
жаққан, өз ортасына сыйлы да құрметті Өтеш-Төлеубай 
да міне, жетпіс жаста! Ол бұл жасына абыроймен жетті. 
Ол бұл жасына өз отбасының қадірлі әкесі мен атасы, 
өз туған ауылының ардақты бір ел ағасы дәрежесімен 
жетіп отыр.

                                           ***
Кейде әзілмен болсын «біздің Даңқойдың 

азаматтарына тұрмысқа шыққан әр қыздың 
маңдайының жұлдызы жарқырап, бағы жанып тұрады» 
деп айтарым да бар. Сол айтқанымның бір дәлеліндей 
Өтеш-Төлеубаймен бірігіп отау құрған келініміз Сара 
Сейпiлқызы екеуі қазір ауылымыздың өнегелі бір 
отбасы. Олардың ұлдары Жандос, қыздары Жанар, 
Сандуғаш, Дана бәрі де қазір түрлі салада елге қызмет 
етіп жатыр. Жанар мен күйеу бала Жанат, Сандуғаш 
пен Жаңабай, Дана мен Тимур өсіп-өнген әулеттің 
жиендерін тәрбиелеп, өсіріп жатыр. Әрине, Жандостың 
орны бөлек!.. Өз басым осы  Жандосты, шөбересін 
кіп-кішкене кезінде өз атасы әулие қарт Мұхаметжан 
ақсақалдың алдына отырғызып қойып, құшырлана 
иіскеп отырған сәтін көрген едім.

Мен өз туған ауылым Қарағашты жер бетіндегі ең 
көрікті, ең әулиелі жер деп санаймын! Сонан да болар 
Қарағаштың топырағында туған әр перзентін қадыр 
тұтамын, ардақтаймын! Солардың бірі де бірегейі де – 
Өтеш-Төлеубай Мұхаметжанов!

Әлеуметтік медициналық сақтандыру қоры 2024 жылға арналған медициналық 
қызметтерді орналастыру рәсімін аяқтады. Оның қорытындысы бойынша өнім жеткізушілер 
арасында 2,4 трлн теңге көлемінде қаражат бөлінді.

2024 жылдың 31 қаңтарындағы жағдай бойынша Қор медициналық көмек көрсетуге 2 
трлн теңгеден астам сомаға 1 857 денсаулық сақтау саласының субъектілерімен келісімшартқа 
қол қойды. Сонымен қатар 1 640 субъект қазірдің өзінде 358 млрд теңгеден астам сомаға 
аванстық төлемді алып отыр. Аванстық төлем төлеу әлі де жалғасып жатыр. 

Мәселен, биыл медициналық қызмет жоспары бойынша медициналық көмектің кепілдік 
берілген көлемі шеңберінде және міндетті әлеуметтік медициналық сақтандыру пакетінде 2,8 
трлн теңгеден астам қаражат, соның 1,2 трлн теңгеден астамы МӘМС бойынша қарастырылған. 
2023 жылмен салыстырғанда шығыстар 9%-ға өсті. Салыстырар болсақ, 2023 жылғы сатып алу 
жоспары 2,5 трлн теңгені құрады.

Стационарлық көмекке шамамен 574 млрд теңге, алғашқы медициналық-санитарлық 
көмекке 552 млрд теңге, консультациялық-диагностикалық көмекке шамамен 414 млрд 
теңге, амбулаториялық дәрі-дәрмекпен қамтамасыз етуге 251 млрд теңге, онкологиялық 
көмекке 161 млрд теңге, жедел медициналық көмекке шамамен 113 млрд теңге, жоғары 
технологиялық медициналық көмекке 93 млрд теңгеден астам және медициналық оңалтуға 
81 млрд теңге қаражат бағыттау жоспарланып отыр.

Айта кетейік, 2024 жылы Денсаулық сақтау субъектілерінен қызметтерді сатып алу 
қағидасына бірқатар өзгеріс енгізілген болатын. 

Өңірлік комиссиялардың құрамы күшейтіліп, онда төрағаның орынбасары болып 
денсаулық сақтау басқармасы басшысының орынбасары лауазымынан төмен емес өкіл 
белгіленіп, сондай-ақ санитариялық-эпидемиологиялық бақылау (СЭБК) және медициналық 

және фармацевтикалық бақылау (МФБК) 
комитеттерінің өкілдері енгізілді. 

Сонымен бірге қағидаға комиссия 
мүшелерінің бұған дейін өтінім берген көмек 
түрлеріне келісімшарт жасалмаған денсаулық 
сақтау субъектілеріне баруы қосылып отыр. 
Қорға өнім жеткізуші жаңа 209 өтінім берілсе, 
олардың ішінде өңірлік комиссиялар сатып алу 
рәсімдерін өткізу барысында 117 денсаулық 
сақтау субъектісіне барды.

Саны 1,5 мың адамнан кем бастапқы медициналық-санитариялық көмек субъектілерінің 
қызметтерін сатып алуға қатысу үшін және тегін медициналық көмектің кепілдік берілген 
көлемі шеңберінде 3 мың адамнан аз халқы бар бір жылдан астам қызмет көрсету тәжірибесі 
бар МСАК субъектілері үшін шектеулер енгізілді (бұл жалпы практика дәрігерінің/отбасылық 
дәрігердің кемінде екі учаскесі).

Айта кетейік, ОМС жүйесін енгізу азаматтарға медициналық көмек  көрсетуге жеке өнім 
берушілерді де тартуға мүмкіндік берді. Осылайша, МӘМС клиникалардың пациент үшін 
бәсекелестігін ынталандырады. Пациенттің белгілі бір медициналық қызметті қайдан алуға 
болатындығын таңдау мүмкіндігі пайда болғандықтан, медициналық ұйымдар адамдарды 
тарта алуы үшін жақсырақ жағдай жасап, қызметті жетілдіруі керек.

Қордың өнім жеткізушілерінің тізімін fms.kz сайтының «Медициналық қызметтерді сатып 
алу» бөлімінен табуға болады. 

«Әлеуметтік медициналық сақтандыру қоры»   
 КЕАҚ СҚО бойынша филиалының баспасөз қызметі.

